
Að hlutdeildarsetja sæbjúgu er tímabær ráðstöfun þar sem óstjórn hefur verið á sæbjúgnaveiðum utan skilgreindra svæða undanliðin ár. Veiðigeta og sókn hefur aukis verulega og ástæða er til að takmarka veiðar á sæbjúgum frekar. Eðlilegast væri að stofninn væri hlutdeildarsettur í samræmi við lög en reglugerðin gerir ráð fyrir að gera það í skrefum. Hugmyndin er ekki slæm en óvíst er að slíkt hafi nægjanlega sterkan lagagrundvöll í reglugerð.
Með fyrirhugaðri stjórn skv. reglugerðardrögunum og yfirvofandi óumflýjanlegum samdrætti í heildarveiði sæbjúgna, munu núverandi útgerðir þurfa að hagræða og fækka skipum. Því er erfitt að sjá hvaða undirliggjandi málefnalegu rök Atvinnuvega- og nýsköpunarráðuneytið (ANR) hefur fyrir fjölgun leyfa/skipa á sama tíma. Virðist þessi nálgun ANR stangast á við helstu markmið laga um stjórn fiskveiða nr. 116 frá 2006 „Markmið laga þessara er að stuðla að verndun og hagkvæmri nýtingu þeirra [Nytjastofna] og tryggja með því trausta atvinnu og byggð í landinu“. 
Undanliðin ár hafa þær útgerðir sem leyfi hafa haft til veiða á sæbjúgum fjárfest miklu til að finna ný veiðisvæði. Verði fyrirliggjandi reglugerðardrög að reglugerð er nýjum útgerðum færður forgangur á þessi svæði. Þessi mismunun getur ekki talist sanngjörn og óvíst hvort slík aðgerð standist lög. En ljóst að hugsmíð lagasetninga um stjórn fiskveiða á Íslandi er þver öfug þar sem hvatar eru lagðir til framfara. Að mismuna á grundvelli einhvers annars en veiðireynslu þarf að endurskoða. Að gefa nýjum aðilum sanngjarnt og rétmætt forskot í umhverfi niðurskurðar verður alltaf erfitt og bjagað, fjölgun skipa á þessum tímapunkti í þróun sæbjúgnaveiða stenst því líklega ekki skoðun. Sé áhugi fyrir því að veita nýjum aðilum tækifæri er betra að skip njóti forgangs um einhvern tíma á nýjum svæðum sem þau sjálf finni á grundvelli tilraunaveiða.
Tilraunaleyfi til veiða með stjórn Hafrannsóknarstofnunar (Hafró) sem ráðgefanda og í raun stjórnanda á framkvæmd og framvindu þróunar veiða á sæbjúgum er líkleg til að hamla þróun verulega. Það verklag sem lagt er til við framkvæmd tilraunaleyfa treystir á hraðan viðbragðstíma stofnunarinnar og ANR. Reynsla okkar af þeim hraða er ekki slíkur að bjartsýni sé mikil. Skip sem stunda leit þurfa að hafa meiri sveigjanleika en reglugerðin býður upp á. Auðvelt á að vera að ná markmiðum Hafró með öðrum síður íþyngjandi aðferðum. Hér er verið að skrifa nýjar blaðsíður í sögu eftirlitskerfa fiskveiða og þróunar. Það er ljóst að þróunin verður margfalt dýrari og erfiðari í framkvæmd. Það er okkar ósk að auðveldari og ódýrari leiðir verði farnar við að ná sömu markmiðum, í því samhengi má benda ANR á ýmsar hugmyndir sem útgerðir sæbjúgnaveiða hafa sent ráðuneytinu.
Bann við veiðum í Breiðafirði öllum gengur allt of langt og gætir ekki meðalhófs, þar sem aðrar útgerðir sem veiða aðrar tegundir frjálslega í firðinum nota sömu veiðarfæri. Því er erfitt að sjá hvaða málefnalegu rök standa til grundvallar banni við veiðum. Fjöldi þekktra og gamalla veiðisvæða eru í firðinum þar sem engan meðafla t.d. af Hörpudisk er að fá. Við teljum ANR og Hafró ganga langt fram yfir meðalhóf í að vernda hagsmuni Hörpudiskveiðimanna og rannsóknarhagsmuni sem í firðinum eru um þessar mundir. Eðlilegra væri að línur yrðu dregnar umhverfis þau svæði sem verja á tímabundið vegna tilrauna á Hörpudiskveiðum.
[bookmark: _GoBack]Niðurlag – Hornsteinar nýju reglugerðarinnar eru flestir fínir, frekari stjórn með markvissari stýringu er ágætt, Hafró hinsvegar er að fá stærra og viðfangsmeira hlutverk við stjórn veiða enn nokkru sinni áður sem mun líklega valda ýmsum erfiðleikum í framkvæmd. Fjölgun leyfa á þessum tíma er óskiljanleg fyrir okkur, umræðan og sagan mun líklega dæma það mikil mistök.

